ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ  «1146. ՀԱՆՐԱԿՐԹՈՒԹՅԱՆ ԾՐԱԳԻՐ» ԾՐԱԳՐԻ «12016. ՀՀ ԳՅՈՒՂԱԿԱՆ ԲՆԱԿԱՎԱՅՐԵՐՈՒՄ ՄԻՆՉԵՎ 100 ԱՇԱԿԵՐՏ ՈՒՆԵՑՈՂ ՊԵՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐՈՒՄ ԴԱՍԱՎԱՆԴՈՂ ՈՒՍՈՒՑԻՉՆԵՐԻՆ ՀԱՎԵԼԱՎՃԱՐԻ ՍԱՀՄԱՆՈՒՄ» ՄԻՋՈՑԱՌՄԱՆ ՖԻՆԱՆՍԱՎՈՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ  ՀՐԱՄԱՆԻ ՆԱԽԱԳԾԻ

  1.Իրավական ակտի անհրաժեշտությունը (նպատակը).   
    Պետության պարտավորությունն է պետական հանրակրթական բոլոր ուսումնական հաստատություններում կրթության որակի բարձրացման ուղղությամբ իրականացնել միջոցառումների շարք, այդ թվում՝ նաև փոքրաքանակ աշակերտական համակազմ ունեցող դպրոցներում, որոնցից կարևորը դասավանդողների վարձատրության բարձրացումն է, քանի որ այդպիսի դպրոցներում քիչ ժամաքանակի պատճառով ուսուցիչները չեն ունենում լիարժեք դրույքով դասաժամեր: Վերջինիս հետևանքով ուսուցիչները խուսափում են աշխատել նման դպրոցներում, և ուսուցչի տեղը տարիներով մնում է թափուր, հատկապես գյուղական բնակավայրերում:
[bookmark: _GoBack]    «ՀՀ գյուղական բնակավայրերում մինչև 100 աշակերտ ունեցող պետական ուսումնական հաստատություններում դասավանդող ուսուցիչներին հավելավճարի տրամադրում» միջոցառման նպատակն է ՀՀ գյուղական բնակավայրերում  մինչև 100 աշակերտ ունեցող պետական ուսումնական հաստատություններում  դասավանդողներին  լրացուցիչ վճար տրամադրելու միջոցով լրացնել բացակա ուսուցչի՝ տարիներով չհամալրվող հաստիքը, նպաստել ուսուցչի ֆինանսական վիճակի բարելավմանը:
    Միջոցառման պարտավորությունը սահմանող օրենսդրական հիմքերն են՝  ՀՀ կառավարության 2021 օգոստոսի 18-ի թիվ 1363-Ա որոշմամբ հաստատված ՀՀ կառավարության ծրագրի «4.3 ԿՐԹՈՒԹՅՈՒՆ» բաժնի  1-ին, 2-րդ, 3-րդ պարբերությունները, ՀՀ կառավարության 2021 թ․ փետրվարի 4-ի N 136-Ն որոշումը:
     Միջոցառման անհրաժեշտությունը բխում է «2050 ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ» ծրագրի «ՄԻՆՉԵՎ 2030 ԹՎԱԿԱՆԻ ՄԵԳԱՆՊԱՏԱԿՆԵՐԻ»   ԳՈՐԾՈՂՈՒԹՅՈՒՆՆԵՐԻ «1․ ԿԻՐԹ ԵՎ ԿԱՐՈՂՈՒՆԱԿ ՔԱՂԱՔԱՑԻ, ԺՈՂՈՎՈՒՐԴ» համար 1 մեգանպատակի թիրախային արդյունքի ցուցանիշի ապահովման պահանջից:   
  Միջոցառման անհրաժեշտությունը բխում է «Հայաստանի Հանրապետության կրթության մինչև 2030 թվականը զարգացման պետական ծրագրի» հավելվածի 2-րդ՝ «Կրթության առկա վիճակը և հիմնախնդիրները» գլխի 43-րդ և 45-րդ կետերով սահմանված, 3-րդ՝ «Կրթության մինչև 2023 թվականը զարգացման տեսլականը, նպատակը և ուղղությունները» գլխի  72-րդ, 73-րդ կետերով, 76-րդ կետի 2-րդ ենթակետով սահմանված թիրախային արդյունքների ցուցանիշի ապահովման պահանջից:  
   Նախաձեռնության նպատակն է  ՀՀ գյուղական բնակավայրերում մինչև 100 աշակերտ ունեցող պետական ուսումնական հաստատություններում աշխատող ուսուցիչների համար սահմանել վարձատրության բարձացված հստակ չափաքանակ, որը կխթանի որևէ առարկայի բացակա ուսուցչի մուտքը հաստատություններ՝ նպաստելով սովորողի կրթություն ստանալու իրավունքի իրացմանը:

       2 . Կարգավորման հարաբերությունների ներկա վիճակը և առկա խնդիրները.
      ՀՀ գյուղական բնակավայրերում մինչև 100 աշակերտ ունեցող պետական դպրոցների բոլոր ուսուցիչներին հավելավճար տրամադրելու արդյունքում կհամալրվեն հատկապես արհեստ, արվեստ բնագավառների և ԲՏՃՄ ոլորտի առարկաների ուսուցիչների թափուր տեղերը, ինչպես նաև բոլոր ուսուցիչների համար կապահովվի ֆինանսական որոշակի բարելավում, որովհետև այդ դպրոցներում ուսուցիչները գրեթե 1 դրույք ծանրաբեռնվածություն չեն ունենում:
      3. Միջոցառման իրականացումից ակնկալվող արդյունքը. 
   Նախագծով առաջարկվող կարգավորումները հիմք են հանդիսանում ՀՀ գյուղական բնակավայրերում մինչև 100 աշակերտ ունեցող պետական դպրոցներում դասավանդող ուսուցիչներին հավելավճարի տրամադրման համար, ինչը ներկայում առկա մի շարք խնդիրների լուծման հնարավորություն կընձեռի, այդ թվում՝ ուսուցչի թափուր տեղի համալրման, դասավանդման որակի բարելավման, հանրակրթության ոլորտում համընդհանուր ներառականությունն ապահովելու, դասավանդողների վարձատրությունը փոքր-ինչ բարձրացնելու համար։   
Իրավական ակտի մշակման գործընթացում ներգրավված մարմիններ՝ 
ՀՀ կրթության, գիտության, մշակույթի և սպորտի նախարարություն

    «Հայաստանի Հանրապետության գյուղական բնակավայրերում մինչև 100 աշակերտ ունեցող պետական ուսումնական հաստատություններում դասավանդող ուսուցիչներին լրավճարի տրամադրման կարգը հաստատելու մասին» Հայաստանի Հանրապետության կրթության, գիտության, մշակույթի և սպորտի նախարարի  հրամանի նախագծի ընդունումը նախատեսում է  պետական բյուջեի  ծախսերի ավելացում:
    «Հայաստանի Հանրապետության գյուղական բնակավայրերում մինչև 100 աշակերտ ունեցող պետական ուսումնական հաստատություններում դասավանդող ուսուցիչներին լրավճարի տրամադրման կարգը հաստատելու մասին» Հայաստանի Հանրապետության կրթության, գիտության, մշակույթի և սպորտի նախարարի  հրամանի նախագծի ընդունմամբ այլ իրավական ակտերում փոփոխություն կատարելու անհրաժեշտություն չի առաջանում:






